
	N 01/8-4/4288-2022

	1. Առաջարկվում է վերաբաշխվող միջոցներից 631,480.7 հազար դրամ նախատեսել Կոմիտեի թվով 6 վարչական շենքերի՝ դեռևս 2021 թվականին սկսված շինվերանորոգման աշխատանքներին: Նախագծի տեղեկանք հիմնավորման համաձայն՝ եղանակային պայմանների և ժամանակի սղության պատճառներով պայմանավորված դրանք ավարտին չեն հասցվել: 
Հարկ է նկատել, որ նշված 6 օբյեկտներից 5-ի գծով միջոցները նախատեսվել են ՀՀ կառավարության 07.10.2021թ-ի N 1664-Ն որոշմամբ, իսկ 1-ինը՝ ՀՀ 2021 թվականի պետական բյուջեով: Հետևաբար աշխատանքների ավարտվածության աստիճանը հնարավոր էր կանխատեսել՝ հաշվի առնելով արդեն իսկ կնքված պայմանագրերը, որոշումից հետո կնքման ենթակա պայմանագրերն ու համաձայնագրերը, եղանակային պայմանները և բյուջետային տարվա ավարտը: Ընդ որում, «31004. ՀՀ պետական եկամուտների կոմիտեի շենքային պայմանների բարելավում» միջոցառման 2021թ-ի կատարողականը կազմում է 28.25 %: 
Բացի այդ, Նախագծով միջոցները վերաբաշխվում են Գյումրի քաղաքի Թբիլիսյան խճուղի թիվ 2/14 հասցեում գտնվող արտաքին տնտեսական գործունեության կենտրոնի կառուցման աշխատանքներից: Սակայն Նախագծի տեղեկանք հիմնավորման մեջ անդրադարձ չի կատարվել նվազեցման պատճառներին և նշվում է, որ հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա: Նկատենք, որ օբյեկտի կառուցման անհրաժեշտությունը հիմնավորվել է 2022-2024 թվականների բյուջետային գործընթացի քննարկումների բոլոր փուլերում: 
Նկատի ունենալով վերոշարադրյալը և հաշվի առնելով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, ուստի հիմնավորման անհրաժեշտություն ունի այն հանգամանքը, թե ինչուˆ ՀՀ 2021թ-ի պետական բյուջեի միջոցները նախատեսելիս (այդ թվում՝ ՀՀ կառավարության որոշումներով) հաշվի չեն առնվել վերը նշված հանգամանքները, միջոցների հնարավոր իրացվելիության աստիճանը, ինչպես նաև ներկայացնել հիմնավորումներ ՀՀ 2022թ-ի պետական բյուջով օբյեկտի գծով նախատեսված միջոցների նվազեցման վերաբերյալ:
	Չի ընդունվել 
  Նախագծով Կոմիտեի թվով 6 վարչական շենքերի վերանորոգման համար ֆինանսական միջոցներ (հիմք` ՀՀ կառավարության 2021թ. հոկտեմբերի 7-ի N 1664-Ն որոշում) նախատեսվել են տվյալ տարվա ընթացքում առաջացած խնայողություններից (ՀՀ կառավարության պահուստային ֆոնդից միջոցներ չտրամադրելու պատճառով), որը ավելի վաղ շրջանում կանխատեսել հնարավոր չէր:
  Ինչ վերաբերում է 2021թ. ընթացքում շինարարական աշխատանքների կանխատեսմանը, ապա հայտնում ենք որ մեր կողմից իրականացված նախնական կանխատեսումներով վերջիններիս իրականացումը տվյալ տարվա ընթացքում իրատեսական էր և բացի եղանակային պայմաններից թերակատարման պատճառ է եղել նաև 2021 թվականի հոկտեմբեր-դեկտեմբեր ամիսներին համապատասխան ստորաբաժանումներում աշխատանքների գերծանրաբեռնվածությունը, որի պատճառով  շինարարական աշխատանքներն ամբողջ ծավալով իրականացնել հնարավոր չէր (շինարարական աշխատանքներն ընթացել են տվյալ ստորաբաժանումների աշխատանքային գործունեությանը զուգահեռ):
  Գյումրի քաղաքի Թբիլիսյան խճուղի թիվ 2/14 հասցեում գտնվող արտաքին տնտեսական գործունեության կենտրոնի կառուցման աշխատանքներից նախատեսվող նվազեցումը պայմանավորված է Կոմիտեի զարգացման և վարչարարության բարելավման ռազմավարական ծրագրի առաջնահերթություններից, այն է` Երևան քաղաքի ԱՏԳ կենտրոնի կառուցումը, որի նախագծանախահաշվային փաստաթղթերի կազմման համար 2022 թվականին իրականացվում են նախապատրաստական աշխատանքներ (հաշվի է առնվել Երևան քաղաքում և նրա մերձակայքում տնտեսական գործունեություն իրականցնող սուբյեկտների տեսակարար մեծ կշիռը)։
Միաժամանակ տեղեկացնում ենք, որ 2022 թվականի պետական բյուջեի ծրագրավորման ժամանակ Կոմիտեի կողմից վերոգրյալ օբյեկտների շինարարական աշխատանքների շարունակականությունն ապահովելու համար ՀՀ ֆն ներկայացվել էր բյուջետային հայտ, որը վերջինիս կողմից մերժվել էր հետևյալ մեկնաբանությամբ` օբյեկտների շինարարական աշխատանքերը կիրականացնեք 2022 թվականի ընթացքում Կոմիտեին հատկացված ֆինանսական միջոցների շրջանակներում:

	2. Նախագծով նաև առաջարկվում է վերաբաշխվող միջոցներից նախատեսել՝ 
·   158,811.4 հազար դրամ՝ Կոմիտեի թվով 3 նոր օբյեկտների վերանորոգման և Արևելյան մաքսատուն-վարչության Գոգավան-Պրիվոլնոյեի մաքսային կետ-բաժնի, Բագրատաշենի մաքսային կետ-բաժնի տարածքներում 100 տոննա կշռողականությամբ ավտոմոբիլային կշեռքների կառուցման աշխատանքներին,
·   303,539.9 հազար դրամ՝ Կոմիտեի տեխնիկական հագեցվածության բարելավմանը,
·   5,069.4 հազար դրամ՝ մաքսակետի տարածքի ընդլայնման նպատակով ֆիզիկական անձից հողամասի ձեռքբերմանը:
Այս կապակցությամբ առաջարկում ենք՝ վերոնշյալ միջոցների հատկացման հարցերին անդրադառնալ 2023-2025թթ-ի բյուջետային գործընթացների շրջանակներում՝ օրենսդրությամբ սահմանված կարգով ներկայացված համապատասխան հայտի առկայության պայմաններում:	
	Չի ընդունվել
  ա) Կոմիտեի թվով 3 նոր օբյեկտների վերանորոգման և Արևելյան մաքսատուն-վարչության Գոգավան-Պրիվոլնոյեի մաքսային կետ-բաժնի, Բագրատաշենի մաքսային կետ-բաժնի տարածքներում 100 տոննա կշռողականությամբ ավտոմոբիլային կշեռքների կառուցման աշխատանքներ հրատապ են և բխում են Կոմիտեի զարգացման և վարչարարության բարելավման ռազմավարական ծրագրի պահանջներից: Մասնավորապես, Արևելյան մաքսատուն-վարչության Գոգավան-Պրիվոլնոյեի մաքսային կետ-բաժնի, Բագրատաշենի մաքսային կետ-բաժնի տարածքներում տեղադրված են դինամիկ կշեռքներ, որոնց կշռի չափման ճշտության գործակիցը չի համապատասխանում պահանջվող նորմերին և լուրջ խոչընդոտներ է ստեղծում մաքսային հսկողության և ձևակերպումների բնականոն ընթացքի համար՝ առաջացնելով բեռնատար տրանսպորտային միջոցների կուտակումներ և տնտեսական գործունեություն իրականացնող մասնակիցների դժգոհությունը։ Նախագծով առաջարկվում է վերոհիշյալ մաքսակետերում բեռնատար տրանսպորտային միջոցների համար տեղադրել 100 տոննա կշռողականությամբ ավտոմոբիլային կշեռքներ, որոնց շահագործման դեպքում կվերացվեն խոչընդոտները, մաքսակետերում էականորեն կբարելավվի սպասարկման որակը։
  ՀՀ Կոտայքի մարզի Աբովյան քաղաքի Բարեկամության հրապարակ թիվ 1 հասցեում գտնվող վարչական շենքի վերանորոգման աշխատանքներում հիմնականում նախատեսվում է հիմնանորոգել շենքի տանիքը, քանի որ վերջին 30 տարում այն չի վերանորոգվել, գտնվում է վթարային վիճակում, անձրևաջրերը ներթափանցում են շենք՝ վնասելով  գույքը, ենթակառուցվածքները, որի հետևանքով նվազում է շենքի կայունությունը։
   Երևան քաղաքի Սասունցի Դավիթ թիվ 87ա հասցեում գտնվող վարչական շենքի վերանորոգման աշխատանքներով նախատեսվում է առանձնացնել ջեռուցման համակարգը Երևան քաղաքի Էրեբունի վարչական շրջանի վարչական շենքի կաթսայատնից՝ ձևավորելով նոր կաթսայատուն, քանի որ Երևանի քաղաքապետարանը 2022 թվականից դադարեցնում է ջեռուցման մատակարարումը վարչական շենք՝ իրենց կաթսայատան հզորության անբավարարության պատճառով, ինչպես նաև հիմնանորոգվելու է շենքի տանիքը՝ վթարային վիճակից ելնելով։
  Արևելյան մաքսատուն-վարչության Վանաձոր քաղաքի Մոսկովյան փողոց թիվ 44 հասցեի վարչական շենքի ներտարածքային կենցաղային կոյուղագծի և ջրահեռացման ցանցի վերակառուցումը պայմանավորված է նրանով, որ վարչական շենքի ջրահեռացման համակարգը կառուցվել է 1990-ական թվականներին, ներկայումս գտնվում է վթարային վիճակում, դրանց թողունակության անբավարարության պատճառով պարբերաբար կեղտաջրերը լցվում են վարչական շենք՝ վնասելով գույքը վտանգելով շենքի կայունությունը։
  բ) Կոմիտեի համար նախատեսվում է ձեռք բերել 619 հատ համակարգչային սարքավորումներ, 32 հատ ցուցանակներ, «Եվրասիական տնտեսական միության օրենսդրության համաձայն, որպես էքսպրես-բեռ փոխադրողի կողմից տեղափոխվող և օրենսդրությամբ սահմանված էքսպրես-բեռների համար ապրանքային հայտարարագրի կամ էքսպրես-բեռների համար ուղևորային մաքսային հայտարարագրի կիրառությամբ հայտարարագրվող ապրանքների հայտարարագրման» ավտոմատացված տեղեկատվական համակարգի ներդրման խորհրդատվական ծառայություններ, ներդնել նոր կայքէջ  «Petekamutner.am», Ոչ ռեզիդենտ ԱԱՀ վճարողների (e-vat), Էլեկտրոնային կշեռքների և ՍԷԿՏ համակարգեր, որոնց  համար կնքվել են պայմանագրեր՝ համաձայն «Գնումների մասին» ՀՀ Օրենքի 15-րդ հոդվածի 6-րդ կետի: 
  գ) Կոմիտեի Հարավային մաքսատուն-վարչության Մեղրիի մաքսային կետ-բաժնի արդիականացման և վերակառուցման ծրագրով նախատեսված է ընդլայնել գոյություն ունեցող տարածքը՝ տրանսպորտային միջոցների մուտքը դեպի մաքսակետ և ելքը մաքսակետից երթևեկության անվտանգության կանոններին համապատասխան կազմակերպելու նպատակով։ Այդ կապակցությամբ նախատեսված է ֆիզիկական անձից ձեռք բերել 5,069.4 հազար դրամ արժողությամբ հողամաս:
  Հողի ձեռքբերման հրատապությունը պայմանավորված է այն հանգամանքով, որ Հարավային մաքսատուն-վարչության Մեղրիի մաքսային կետ-բաժնի արդիականացման և վերակառուցման աշխատաքների համար հայտարարվել է միջազգային մրացույթ և նախատեսվում է 2022 թվականին սկսել շինարարական աշխատանքները։

	3. [bookmark: _Hlk64662465]Նախագծի 2-րդ կետով նախատեսվում է Կոմիտեի կարիքների համար 2021-2022 թվականներին կազմակերպված գնման գործընթացների նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները: Սակայն Նախագծի փաթեթով ներկայացված չէ որևէ տեղեկատվություն հիշյալ բացառության կիրառման անհրաժեշտության վերաբերյալ:
       Նկատի ունենալով, որ Նախագծի 2-րդ կետով նշված կարգավորումը վերաբերում է  արդեն իսկ կազմակերպված գնման գործընթացներին, ուստի Նախագծով անհրաժեշտ է հետադարձ ուժ սահմանել:

	Ընդունվել է
 Նախագծի 2-րդ կետը հանվել է:   

	4. Հաշվի առնելով այն հանգամանքը, որ «31005» միջոցառումը նախատեսված չէ ՀՀ 2022 թվականի պետական բյուջեով, ուստի անհրաժեշտ է խմբագրել Նախագծի համապատասխան հավելվածները՝ միջոցները նախատեսելով «ՀՀ կառավարության պահուստային ֆոնդ» ծախսային ծրագրի ներգրավվածությամբ և Նախագիծը լրացնել նոր՝ ՀՀ կառավարության պահուստային ֆոնդի ներգրավման վերաբերյալ հավելվածով: 
	Ընդունվել է

	2. ՀՀ վարչապետի աշխատակազմի իրավաբանական վարչություն
	25.03.22թ.

	[bookmark: _GoBack] Ներկայացված նախագծի 2-րդ կետով նախատեսվում է մեկ անձից գնում կատարելու ընթացակարգ, մինչդեռ որոշման նախաբանում բացակայում է  գնումների վերաբերյալ լիազորող նորմը՝ այն դրույթը, որը կառավարությանը լիազորում է ընդունել սույն որոշման նախագիծը:
	Ընդունվել է

